
Ministarstvo za boračka pitanja Kantona Sarajevo, Adresa: Reisa Džemaludina Čauševića 
1, 71000 Sarajevo, kojeg zastupa Ministar Hajmdin Grabovica, (u daljem tekstu: Naručilac) i 
IN2 d.o.o Sarajevo, ID broj 4200384460007, sa sjedištem u Sarajevu, Tešanjska 24a, 
Sarajevo, BiH, kojeg zastupa direktor Edin Kopić (u daljnjem tekstu ,,Izvršilac“) 
sklopili su dana 30.06.2020. u Sarajevu

UGOVOR
0 implementaciji modula za obračun i isplatu egzistencijalne naknade

Član 1.
Predmet ugovora

Predmet ovog Ugovora je implementacija aplikativnog modula u sklopu ISVDV sistema (eng. 
Information System for issues of the Veterans and Disabled Veterans of the Defensive- 
Liberation War - ISVDV) (u daljnjem tekstu ISVDV), za obradu podataka u postupku 
obračuna i isplate egzistencijalne naknade za demobilisane borce/branioce sa područja 
Kantona Sarajevo.
Ugovor se temelji na Odluci o davanju suglasnosti za korištenje informatičke aplikacije 
ISVDV sistema od strane vlasnika aplikacije Federalnog ministarstva za pitanja boraca 
odbrambeno-oslobodilačkog rata, broj 05-37-125/20 od 23.04.2020. i 05-37-1258-1/20 
20.05.2020. godine.
Ovim Ugovorom daje se suglasnost Izvršitelju da implementira dodatni modul u sklopu 
ISVDV sistema za obračun i isplatu egzistencijalne naknade za demobilisane borce/branioce 
sa područja Kantona Sarajevo.
Sastavni dio ovog Ugovora je Ponuda IN2 d.o.o. Sarajevo br. 03-05/2020 od 22.05.2020. za 
isporuku aplikativnog softvera ISVDV, koju je Naručilac prihvatio (prilog 1).

Član 2.
Vrijednost ugovora i način plaćanja

Naručilac se obavezuje da će u skladu sa ponudom iz Člana 1. ovog Ugovora broj: 03
05/2020 od 26.05.2020. po ovom Ugovoru platiti cjelokupan iznos od 5.850,00 KM sa 
obračunatim PDV-om, nakon potpisa Zapisnika o isporuci modula za obračun i isplatu 
egzistencijalne naknade ISVDV sistema, a po izdatoj fakturi sa rokom dospijeća od 30 dana.

Član 3.
Stupanja na snagu ugovora i rok isporuke

Ovaj Ugovor stupa na snagu danom donošenja.
Rok isporuke/implementacije je 30 dana nakon potpisa Ugovora što će biti popraćeno 
zapisnikom o primopredaji/implementaciji usluga po ovom Ugovoru.

Clan 4.
Rješavanje sporova

Na sve što nije regulisano ovim Ugovorom primjenjivaće se važeći propisi Federacije BiH. 
Sva eventualna sporna pitanja koja mogu nastati u realizaciji ovog Ugovora, Ugovorne strane 
će nastojati riješiti sporazumno, u protivnom svi eventualno nastali sporovi će se rješavati kod 
nadležnog suda u Sarajevu.



član 5.
Izmjene i dopune ugovora

Ovaj Ugovor podložan je izmjenama i dopunama koje se mogu vršiti samo u pisanoj formi, 
potpisivanjem od strane ovlašćenih osoba predstavnika Ugovornih strana.

Član 6.
Broj primjeraka Ugovora

Ovaj Ugovor sačinjen je u 4 (četiri) istovjetna primjerka, od kojih svaka Ugovorna strana 
zadržava po 2 (dva) primjerka.

